
HIZKUNTZA POLITIKA. Pegenauteren deklarazioaren kontraesanak nabarmendu dituzte akusazioko abokatuek 

Jesus Laguna kontseilariaren aurka ere 
kereila jartzea aztertzen ari da Batasuna 
Hezkuntza eta Kultura buruak komunikabideen diru laguntzei buruzko informazioa ukatu zion talde parlamentarioari 

Alberto Barandiaran I IRUNEA 

Komunikabideetan euskararen 
erabilera sustatzeko iazko diru 
laguntzen aferan, Jesus Laguna 
Nafarroako Hezkuntza eta Kul
tura kontseilariaren aurka kerei
la ezartzea aztertzen ari da Ba
tasuna, «informazio ofiziala ez
kutatu eta ukatzeagatik». 

Talde parlamentarioak, irre
gulartasunen berri jakin eta 
gero, galdera egin zion Laguna
ri, informazio ofiziala eman ze
zan berak eta zuzendari nagu
siak Parlamentuan egin behar 
zuten agerraldia baino lehena
go. Lagunak, ordea, daturik 
ezin zuela eman erantzun zuen 
Parlamentuan, «barne ikerke
ta» prestatzen ari zelako. 

Jokin Elarre Batasuneko abo
katuak atzo adierazi zuenez, or
dea, Lagunak iragarritako «bar
ne ikerketa» gezurra zen edo 
bukatua zen, erantzuna sinatu 
zuen garaian dokumentazio 
guztia epaitegian zegoelako. 

Pegenauteren kontrako kereila 
zabaldu nahi dute 
Ez da hori auzi honetan dagoen 
berritasun bakarra; Batasunak 
Pedro Pegenauteren kontrako 
kereila zabaldu nahi du. Atzo 
izan zuen zuzendari nagusiak 
epailearen aurrean lehen age
rraldia, ustezko prebarikazioa
rengatik egiten ari diren aurre
tiazko diligentzien barruan. 

Agerraldia hasi baino lehena
go, akusazioaren abokatuak ira
garri zuen dokumentuen faltsu
tze akusazioa ere atxiki nahi 
diotela kereilari. Akusazioak 
antzeman duenez, zuzendari 

«HEMEN GARA» 

Atxikimendu ugari 
manifestaziorako 

ANDER F.ARRDIABE/ARGAZKI PRESS 

Hizkuntz eskubideen alde Auzitegi aurrean 
Batasuneko hainbat hautetsi eta militantek elka
rretaratzea egin zuten atzo goizean Iruneko Auzi
tegiaren aurrean, Pedro Pegenautek azalpenak 
eman behar zituen ordu berean. Zuzendari nagu
sia, hala ere, ez zuten ikusi, ez baitzen sarrera na
gusitik agertu. Igor Arroyo parlamentari indepen
dentistak adierazpenak egin zituen komunikabi-

deen aurrean. Arroyok «UPNren morroi leial» 
deitu zuen Pedro Pegenaute, eta prebarikazio sa
laketa alderdi horren hizkuntza politika justifika
tzeko egin direnen ondorioa dela esan zuen. Arro
yok nabarmendu zuen epaitegien bidea, garran
tzitsua izanik, ez dela nahikoa, eta gizarteak 
erantzuna eman behar duela esan zuen. 

nagusiaren sinadurak ez dira 
bat etortzen. Batasunari igorri
tako auto batean dagoena eta 
diru laguntzetako autoetan 
daudenak desberdinak dira. 

Batasunak martxoaren 28an 
aurkeztu zuen Pegenauteren 
aurkako kereila, EGUNKARIAk 
publikatutako informazioan oi
narrituta. 

Diario de Navarra SA enpre
saren eskaria epez kanpo erre-

gistratu zela erakusten dute agi
riek, eta, arauari jarraikiz, deial
diaz arduratzen zen teknikariak 
eta legelariak diru laguntza ezin 
zela eman berretsi zuten hain
bat txostenetan. 

Hala ere, 2002ko urtarrilaren 
13an, 31.563 euroko diru lagun
tza emateko ebazpena sinatu 
zuen Pedro Pegenautek berak. 
Deialdi berean, EGUNKARIAk ar
gitaratzen zuen Nafarkaria 

NUP 
f---

gehigarria baztertu zuen zuzen
daritza nagusiak, hain zuzen ere 
dokumentazioa epez kanpo 
aurkezteagatik. 

Pegenauteren edo Villanueva ren 
mahaian 
Pedro Pegenautek ukatu zuen, 
bere deklarazioan, inolako erre
gulartasunik egin izana, eta Fer
min Villanueva Programazio, 
Ikerketa eta Hizkuntza Garape-

Absolbitu egin dituzte 
29 gazteak 

INFORMAZIOA 

Lagunak informazioa 
ukatu zion Parlamentuko 
taldeari, «barne ikerketa» 
egiten ari zen aitzakiaz 

DEKLARAZIOA 

Pegenautek ukatu zituen 
irregulartasunak, eta 
dokumentazioa garaiz 
iritsi zela esan zuen 

nerako Zerbitzuko buruaren 
gainean utzi zuen ardura guztia. 

Zuzendari nagusiak adierazi 
zuenez, Diario de Navarra argi
taratzen duen enpresak aben
duaren 14an aurkeztu zuen, 
bere mahaian aurkeztu ere, diru 
laguntzak jasotzeko dokumen
tazioa, eta «zerbitzuko burua
ren esku» utzi zuen. Epaitegie
tara igorritako txostenean ager
tzen da, ordea, Villanuevakjaso 
zuela dokumentazioa, hark ere 
«bere mahaian». 

Abokatuen eta epaileen gal
derari erantzunez, Pegenautek 
ez zuen argitu, hala ere, agirie
tan datekin dagoen saltsa handi 
samarra. Erregistrokoak ez bai
na «konpultsak» direla esan 
zuen halako batean zuzendari 
nagusiak, eta gero «lan pilaketa 
handia» zegoela erregistro na
gusian, eta hortik datuak zigila
tzeko atzerapena. 

Epaileak, orain, erabaki be
har du: prozeduran aurrera ja
rraitu edo artxibatu. 

Nafarroako talde eta elkarte ugarik dei 
egin du Nafarroako Gobernuko hizkun
tza politikaren aurka bihar Irunean 
egingo den manifestazioan parte har
tzeko. Batasuna, EA, EAJ eta Batzarre 
alderdiek, ELA, LAB, EILAS, EHNE sin
dikatuek eta euskararen inguruko talde
ek atxikimendua adierazi diote Hemen 
gara lelopean Oinarriak elkarguneak 
antolatu duen elkarretaratzeari. Euska
raren Gizarte Erakundeen Kontseiluak, 

esaterako, biharko manifestazioaren 
garrantzia azpimarratu du, «gizarteak 
hizkuntz eskubideen alde duen jarrera 
agerian uzteko». Era berean, bertako 
hizkuntzaren eta kulturaren kontrako 
«politika genozida bertan behera utzi 
eta hizkuntz normalizazioa eta hizkuntz 
eskubideak sustatu eta bermatuko di
tuen politika» egiteko eskatu du Kon
tseiluak. Atxikimendua adierazi duten 
beste taldeen artean daude Elkarlanean 
Euskal Herriko Ikasleen Elkartea, Ikasle 
Abertzaleak, Irunerriko D ereduko lan
bide heziketako zuzendarien elkartea, 
Orreaga Fundazioa eta Administrazio
an Euskaraz taldeak. 

Kalitate Legearen aurkako itxialdi bate
an atxilotutako NUPeko 29 gazteak ab
solbitu egin ditu Iruneko Auzitegiak. 29 
ikasleei aginte ei men ez egitea eta toki 
publikoa baimenik gabe erabiltzea lepo
ratu zieten hasieran, baina unibertsita
teak berak jarritako salaketa erretiratu 
zuen gero. Joan den azaroaren 29ko 
epaiketa Nafarroan egindako handiena 
izan zen, hogeita hamar abokatuk parte 
hartu baitzuten. Epaiketan, fiskalak 

«desobedientzia arina» leporatu zien 
gazteei, Poliziaren aurrean ez identifi
katzea gatik. Gazteek hainbat sindikatu 
eta gizarte eragileren sostengua jaso zu
ten. Epaiketajoan den urteko azaroaren 
23ko gertakizunengatik izan zen. Espai
niako Kalitate Legearen mobilizazioen 
artean, NUPeko Arrosadiako campuse
an itxialdia antolatu zuen Euskal Adarra 
taldeak. Unibertsitateak gela ukatu 
zien, ordea, eta goizeko ordu bata zela 
Espainiako Polizia azaldu zen eta gazte
ak identifikatzeari ekin zion. Gehienak 
NA aldean ez zutela eta, poliziek cam
pusetik bortxaz egotzi eta polizia etxera 
eraman zituzten. 


